არასამთავრობო ორგანიზაცია ”მომავალი თაობისათვის”
ხელმძღვანელი - ლევან თოდუა

პროექტი - ”გულიდან გულში” (გაეროს ”ნდობის აღდგენისა და ადრეული რეაბილიტაციის მექანიზმის (COBERM) პროექტი”).

ორგანიზაცია ”მომავალი თაობისათვის” მოღვაწეობს სახალხო დიპლომატიის სფეროში და მიზნად ისახავს ზემოაღნიშნული პროექტის ფარგლებში მდგრადი არასამთავრობო სტრუქტურის ჩამოყალიბებას საქართველოს სამ ქალაქში, რომლებიც უზრუნველყოფენ აფხაზეთის ოკუპირებულ ტერიტორიაზე მცხოვრები მოსახლეობის ინფორმირებას და საშუამავლო მომსახურებას, მათთვის საქართველოს დანარჩენ ტერიტორიაზე სამედიცინო მომსახურების ხელმისაწვდომობის გაუმჯობესების მიზნით. პროექტის ბენეფიციარებს წარმოადგენენ აფხაზეთის ოკუპირებულ ტერიტორიაზე მცხოვრები პირები, რომლებსაც ესაჭიროებათ სამედიცინო დახმარება. პროექტის პრიორიტეტია ბავშვები (მათი თანმხლები პირები), მოზრდილები ონკოლოგიური და იშვიათი დაავადებებით (მათი თანმხლები პირები), რომლებიც არ წარმოადგენენ იძულებით გადაადგილებულ პირებს და არ აქვთ საქართველოს მოქალაქეობის დამადასტურებელი პირადობის მოწმობა ან პასპორტი. კერძოდ, პროექტით დაგეგმილია აფხაზეთის ოკუპირებულ ტერიტორიაზე მცხოვრები 18 პაციენტის და მათი თანმხლები პირების საქართველოს დანარჩენ ტერიტორიაზე ტრანსპორტირება, პაციენტთა სამედიცინო დაწესებულებებში განთავსება/მკურნალობა და მკურნალობის პერიოდში მათი და მათი თანმხლები პირების დროებითი საცხოვრებელი პირობებით უზრუნველყოფა პროექტის შემდგომი გაფართოების პერსპექტივით. პროექტის თანახმად, მკურნალობის თანხები ანაზღაურდება ჯანმრთელობის დაცვის სახელმწიფო პროგრამების ფარგლებში (პროექტი ითვალისწინებს შესაბამისი დოკუმენტაციის გაფორმებას) ან მოძიებული იქნება დონორი.

